
Shiva Stuti Devaih Krita

ஶிவஸ்துதி: தே³வை: க்ரு’தா

(ஸௌரபுராணே 61-அத்⁴யாயாந்தர்க³தம்)

தே³வா ஊசு:-
ௐ நம: பரமேஶாய த்ரிநேத்ராய த்ரிஶூலிநே ।
விரூபாய ஸுரூபாய பஞ்சாஸ்யாய த்ரிமூர்தயே ॥ 33॥
வரதா³ய வரார்ஹாய கூர்மாய ச ம்ரு’கா³ய ச ।
நீலாலகஶிக²ண்டா³ய மண்ட³லேஶாய தே நம:॥ 34॥
விஶ்வமாநாய விஶ்வாய விஶ்வேஶாயாऽऽத்மரூபிணே ।
காலக்⁴நாய மக²க்⁴நாய அந்த⁴கக்⁴நாய வை நம:॥ 35॥
நமோ மந்த்ராய ஜப்யாய கோடிஜாப்யாய தே நம: ।
த்⁴யாநாய த்⁴யேயரூபாய த்⁴யேயத்⁴யாநாத்மநே நம:॥ 36॥
ஈஶோऽநீஶஸ்த்வமேவேஶ அந்தோऽநந்தஸ்த்வமேவ ச ।
அவ்யயஸ்த்வம் வ்யயஶ்சைவ ஜந்மாஜந்ம த்வமேவ ச ॥ 37॥
நித்யாநித்யஸ்த்வமேவேஶ த⁴ர்மாத⁴ர்மஸ்த்வமேவ ச ।
கு³ருஸ்த்வமகு³ருர்தே³வ வீஜம் வாऽபீ³ஜமேவ ச ॥ 38॥
காலஸ்த்வமஸி லோகாநாமகால: பரிகீ³யஸே ।
ப³லஸ்த்வமப³லஶ்சைவ ப்ராணஶ்சாப்ராண ஏவ ச ॥ 39॥
ஸாக்ஷீ த்வம் கர்மணாம் தே³வ ததா²ऽஸாக்ஷீ மஹேஶ்வர ।
ஶாஸ்தாऽஶாஸ்தா விரூபாக்ஷ த்⁴ருவஶ்சாத்⁴ருவ ஏவ ச ॥ 40॥
ஸம்ஸாரீ த்வம் ஹி ஜந்தூநாமஸம்ஸாரீ த்வமேவ ச ।
கோ³ப்தா த்வம் ஸர்வபூ⁴தாநாம் நாஸ்தி கோ³ப்தா தவேஶ்வர:॥ 41॥
ஜீவஸ்த்வம் ஜீவலோகஸ்ய ஜீவஸ்தேऽந்யோ ந வித்³யதே ।
ந்யூநாதிரிக்தபா⁴வேந த்வமாயுஶ்ச ஶரீரிணாம் ॥ 42॥
தே³ஹிநாம் ஶங்கரஸ்த்வம் ஹி ந சாந்யஸ்தவ ஶங்கர ।

அருத்³ரஸ்த்வம் மஹாதே³வ ருத்³ரஸ்த்வம் கோ⁴ரகர்மணாம் ॥ 43॥
தே³வாநாம் ச மஹாதே³வோ மஹாம்ஸ்த்வத்தோ ந வித்³யதே ।
காமஸ்த்வம் ப⁴விநாம் ஸர்வகாமத³ஸ்த்வம் ஜக³த்பதே ॥ 44॥
அஜேயோ ஜயிநாம் ஶ்ரேஷ்டோ² ஜயரூபஸ்த்வமேவ ஹி ।
புராணபுருஷஸ்த்வம் ஹி புராணோऽந்யோ ந வித்³யதே ॥ 45॥
வ்யாலயஜ்ஞோபவீதாய ஸரோஜாங்காய தே நம: ।
நமோऽஸ்து நீலக்³ரீவாய ஶிதிகண்டா²ய மீடு⁴ஷே ॥ 46॥
நம: கபாலஹஸ்தாய பாஶஹஸ்தாய த³ண்டி³நே ।
நமோ தே³வாதி⁴தே³வாய நமோ நாராயணாய ச ॥ 47॥
ஊர்த்⁴வமார்க³ப்ரணேத்ரே ச நமஸ்தே ஹ்யூர்த்⁴வரேதஸே ।
க்ரோதி⁴நே வீதராகா³ய க³ஜசர்மாவகு³ண்டி²நே ॥ 48॥
நமோ ப்³ரஹ்மஶிரோக்⁴நாய நமஸ்தே ருக்மரேதஸே ।
நமஶ்சண்டா³ய தீ⁴ராய கமண்ட³லுநிஷங்கி³ணே ॥ 49॥
நம: ப்ரசண்ட³வேகா³ய க்ரோத⁴சண்டா³ய தே நம: ।
வரேண்யாய ஶரண்யாய ப்³ரஹ்மண்யாயாம்பி³காபதே ॥ 50॥
ஸர்வாநுக்³ரஹகர்தா த்வம் த⁴நதா³ய நமோ நம: ।
நம:ஸம்ஸாரபோதாய ஆணிமாதி³ப்ரதா³யிநே ॥ 51॥
ஜ்யேஷ்ட²ஸாமாதி³ஸம்ஸ்தா²ய। ரத²ந்தராய தே நம: ।
த்ரிகா³தா²ய த்ரிமாத்ராய த்ரிமூர்தே த்ரிகு³ணாத்மநே ॥ 52॥
த்ரிவேதி³நே த்ரிஸந்த்⁴யாய த்ரிஶூந்யாய த்ரிவர்மணே ॥
த்ரிதே³ஹாய த்ரிகாலாய த்ரிஶக்திவ்யாபிநே நம:॥ 53

ஶக்தித்ரயவிஹீநாய ஶக்தித்ரயயுதாய ச ।
ஶக்தித்ரயாத்மரூபாய ஶக்தித்ரயத⁴ராய ச ॥ 54॥
யோகீ³ஶாய விஷக்⁴நாய விஜயாய நமோ நம: ।
நமஸ்தே ஹரிகேஶாய லோகபாலாய த³ண்டி³நே ॥ 55॥
ஹலீஶாய ப்ரமேயாய குலீஶாய து சக்ரிணே ।
நமோ பி³ந்து³விஸர்கா³ய நாதா³யாநாத³தா⁴ரிணே ॥ 56।
நாடீ³ஸ்தா²ய ச நாட்³யாய நாடீ³வாஹாய வை நம: ।

நமோ கா³யத்ரீநாதா²ய கா³யத்ரீஹ்ரு’த³யாய தே ॥ 57॥
நமோ கா³யத்ரீகோ³ப்த்ரே ச கா³யத்ர்யாய நமோ நம:॥
ய இத³ம் பட²தே ஸ்தோத்ரம் கீ³ர்வாணை:ஸமுதீ³ரிதம் ॥ 58

யாவஜ்ஜீவக்ரு’தை: பாபைர்முக்தோ யாதி பராம் க³திம் ।
ஏவம் ஸ்துத:ஸுரை: ஶம்பு: ⁴ ப்ரஸந்நோ வரதோ³ऽப⁴வத் ॥ 59॥
இதி ஸௌரபுராணே ஏகஷஷ்டி²தமோऽத்⁴யாயாந்தர்க³தா தே³வை: க்ரு’தா

ஶிவஸ்துதி:ஸமாப்தா ।

